
బీసీల సింహగర్జన







బీసీల సింహ గర్జన బహుజనమై సాగుతుందిరా

హోరెత్తిన పోరుగర్జన ఢమరుకమై మోగుతుందిరా

ఘన గర్జన జన గర్జన రాజకీయ రణగర్జన

గద్దెమీది గబ్బిలాల తరిమికొట్టు గళ గర్జన

ఊరు వాడ ఒక్కటయ్యి ఉరుకొచ్చిన పెను ఉప్పెన          ॥బీసీల॥



మనువాదుల పీడనింక మనలనిడిసి పోలేదని

మాయజేసి బీసీలను ఏలే మహరాజులని

పడగనీడ పరమాత్ముని పానుపెట్ల అయితదని

పదిశాతం లేనివాళ్ళ పథకమట్లె ఉంటదని

తెలుసుకున్న బీసీలు తెగబడి కొట్లాడగ

అలుపెరుగని ఉద్యమాల ఊపిరి మీరేనని

రండి కదలిరండి జనబలము గుండె నిండి

వర్ణ ధర్మ రాబంధుల వధించుటే లక్ష్యంగా                   
॥బీసీల॥



అగ్రవర్ణ రాజ్యంలో స్వాతంత్ర్యం మనకేదని

బీసీలను ఎడబాపుతు పరిపాలన జేసెనని

ప్రజాస్వామ్య దేశంలో బానిసలే మనమని

రాజ్యాంగం మనకిచ్చిన రక్షనేది లేదని

దిక్కులేని బీసీలకు లెక్కగూడ లేదని

మనకోసం రాజ్యాంగం సవరించినదెప్పుడని

రండి కదలిరండి జనబలము గుండె నిండి

పార్లమెంటులో బీసి బిల్లును సాధించగా                  
॥బీసీల॥

		 ఈ పేజీలో చివరి మార్పు 10 జూన్ 2021న 23:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

